
Bishaan isaa qulqulluudha, du‘aan isaas halaala

Abuu Hureyraa irraa odeeffame, Rabbiin irraa haa jaallatu, ni jedhe: Namichi tokko
Ergamaa Rabbii -nagaa fi rahmanni irra haa jiraatu- akkas jedhee gaafate: Yaa Ergamaa
Rabbii, nuti galaana bahraa irra deemna, bishaan xiqqoo of harkatti gabanna, yoo ittiin

wuduu’a raawwanne ni dheebonna, bishaan galaanatiin wuduu’a godhachuu ni
dandeenyaa? Ergamaan Rabbii -nagaa fi rahmanni irra haa jiraatu- akkana jedhan:
«Bishaan isaa;qulqulluudha, du'aan isaas:halaala».
[sirrii] [xa>ly azle (uly luwidly sio,ilg 2905 gl olg)]

Namichi tokko Nabiyyii -nagaa fi rahmanni irra haa jiraatu- akkas jedhee gaafate: nuti
qurxummii gabuuf ykn daldalaa fi kan kana fakkaataniif galaana irratti doonii yaabbanna,
bishaan dhugaatii xiqgoo of biratti gabannee deemna, yoo wuduu'aa fi dhigannaaf bishaan
dhugaatii fayyadamne ni dhumata waan dhugnu hin argannu. Bishaan galaanaatiin wuduu’a
gochuun nuuf ni hayyamamaa? Isaanis, nagaa fi rahmanni irra haa jiraatu, waa'ee bishaan
galaanaa akkas jedhan: Bishaan isaa qulqulluu fi qulqulleessaadha; Wuduu’'a godhachuu fi
ittiin dhigachuun ni danda’ama, waan galaana keessaa bahu kan akka qurxummii fi kkf, osoo
hin gabamin du’'aan isaa gubbaa bishaanitti ol bahee yoo argamellee nyaachuun ni
danda’ama.

